
 

 

Iech bin es ingel gebore 
 
Refrein:  
Olé, avé, iech bin d’n ingel, iech bin d’n ingel, 
Olé, avé, iech bin d’n ingel vaan Mestreech. 
 
Koeplèt: 
1 
Wie iech waors gebore, dat waors aon de nuij brök. 
Toen had iech netuurlik, nog gein vleugelkes op m’nne rögk. 
Meh iech waors ‘nnen ingel, dat zeet mien meer altied. 
Krölkes wie ingele haor, die bin iech nog neet kwiet. 
 
2 
En ingelechtig braaf, waors iech ouch in de klas. 
Meh veural mèt ingels, had iech neet väöl las. 
Ging iech nao de fèllem, zaot iech in d’n ingelebak. 
Iech slókde ingelse krissie, oet ‘nne groete zak. 
 
3 
Twie ingele vaan meidskes, dao ging iech mèt op stap. 
De ein die waors leef, en de aander erreg knap. 
Jao en op euz broelof, dansde veer d’n ingelse wals. 
En e paar jaor later, zaote twie ingelkes in miene hals. 
 
4  
Geer höb ’t noe gehuurd, iech höb ’t uuch vertèld. 
Iech bin es ‘nnen ingel, in de weeg gelag. 
‚t is neet te verandere, dat w`el iech gaaroets neet. 
Ins ‘nnen ingel, bleif ‘nnen ingel, dat is ‘nne weet. 
 


